
КОМИ РЕСПУБЛИКАСА ЙÖЗÖС ВЕЛÖДАН МИНИСТЕРСТВОЛÖН ТШÖКТÖД

«Велöдан юкöнын Россия Федерацияса законодательствоö кутчысьöм бöрся дöзьöр да контроль» государственнöй мог збыльмöдан административнöй регламент вынсьöдöм йылысь

«Государственнöй могъяс збыльмöдöм (государственнöй услугаяс сетöм) кузя административнöй регламентъяс лöсьöдан да вынсьöдан пöрадок йылысь» Коми Республикаса Правительстволысь 2009 во урасьöм тöлысь 12 лунся 24 №-а шуöм збыльмöдöм могысь
ТШÖКТА:

1. Вынсьöдны «Велöдан юкöнын Россия Федерацияса законодательствоö кутчысьöм бöрся дöзьöр да контроль» государственнöй мог збыльмöдан тайö административнöй регламентсö. 

2. Велöдан юкöнын  дöзьöр да контроль веськöдланiнлы (В.М.Лянцевич) ас кадö да бура збыльмöдны тайö тшöктöдöн вынсьöдöм Административнöй регламентсö.

3. Тайö тшöктöд олöмö пöртöм бöрся видзöда ачым.

Министр                                                                            Н.Л.Струтинская

Сыктывкар

2009 вося сора тöлысь 20 лун

882 №

Вынсьöдöма 

Коми Республикаса йöзöс велöдан 
министерстволöн 

2009 вося сора тöлысь 20 лунся 882 №-а тшöктöдöн
(содтöд)

«Велöдан юкöнын Россия Федерацияса законодательствоö кутчысьöм бöрся дöзьöр да контроль» государственнöй мог збыльмöдан административнöй регламент
I. Панас

1. «Велöдан юкöнын Россия Федерацияса законодательствоö кутчысьöм бöрся дöзьöр да контроль» государственнöй мог збыльмöдан административнöй регламент (водзö — Административнöй регламент) урчитö Коми Республикаса йöзöс велöдан министерстволысь (водзö – Министерство) административнöй вöчöмторъяслысь да административнöй процедураяслысь кадколаст да мунанног, Министерствоса чина йöз костын öта-мöдкöд уджалан пöрадок, а сiдзжö велöдан юкöнын дöзьöр да контроль кузя полномочиеяс збыльмöдiгöн Министерстволысь юридическöй кывкутысьяскöд öтувъя удж.

2. Тайö Административнöй регламентыс урчитö дöзьöр да контроль збыльмöдiгöн административнöй вöчöмторъяслысь да процедураяслысь кадколаст да мунанног татшöм юридическöй кывкутысьяскöд:

1) государственнöй, муниципальнöй да негосударственннöй велöдан учреждениеяскöд (организацияяскöд), кытчö пырöны налöн уна сикас типа да сикаса филиалъяс (велöдан учреждениеяс (организацияяс) кындзи, кодъясöс дöзьöритöны да контролируйтöны государственнöй власьт федеральнöй органъяс);

2) Коми Республика мутасын велöдан юкöнын веськöдлысь велöдöмын веськöдлан муниципальнöй органъяскöд.

3. Велöдан юкöнын Россия Федерацияса законодательствоö кутчысьöм бöрся дöзьöр да контроль кузя государственнöй мог (водзö – государственнöй мог) збыльмöдöны татшöм нормативнöй правовöй актъяс серти:

1) Россия Федерацияса Оланподув (Россия Федерацияса законодательстволöн собрание, 2009, 4 №, 445 ст.);

2) Административнöй право торкалöмъяс йылысь Россия Федерацияса кодекс (Россия Федерацияса законодательстволöн собрание, 2002, 1 (1 ю.) №, 1 ст.);

3) «Велöдчöм йылысь» Россия Федерацияса 1992 во сора тöлысь 10 лунся  3266-1 №-а Оланпас (Россия Федерацияса народнöй депутатъяс съездлöн да Россия Федерацияса Медвылыс Сöветлöн индöд-тшöктöмъяс, 1992, 30 №, 1797 ст.; Россия Федерацияса законодательстволöн собрание, 1996, 3 №, 150 ст.; 2007, 1 №, 21 ст.; 2009, 29 №, 3585 ст.);

4) «Государственнöй контроль (дöзьöр) да муниципальнöй контроль нуöдiгöн юридическöй кывкутысьяслысь да асшöр уджалысьяслысь правояс дорйöм йылысь» 2008 во öшым тöлысь 26 лунся 294-ФЗ №-а Федеральнöй оланпас (Россия Федерацияса законодательстволöн собрание, 2008, 52 №, 6249 ст., 2009, 18 №, 2140 ст.); 

5) «Россия Федерацияса гражданалысь шыöдчöмъяс видлалан пöрадок йылысь» 2006 во ода-кора тöлысь 2 лунся 59-ФЗ №-а Федеральнöй оланпас (Россия Федерацияса законодательстволöн собрание, 2006, 19 №, 2060 ст.); 

6) «Экономикаын право торкалöмъяс бырöдöмын государственнöй органъяслöн öта-мöдкöд уджалöм йылысь» Россия Федерацияса Президентлöн 1998 во рака тöлысь 3 лунся 224 №-а Индöд (Россия Федерацияса законодательстволöн собрание, 1998, 10 №, 1159 ст.);

7) «Велöдан юкöнын контроль да дöзьöр нуöдан правилöяс вынсьöдöм йылысь» Россия Федерацияса Правительстволöн 2007 во урасьöм тöлысь 20 лунся 116 №-а шуöм (Россия Федерацияса законодательстволöн собрание, 2007, 9 №, 1098 ст.; 2008, 6 №, 502 ст.);

8) «Велöдöм лицензируйтöм йылысь положение вынсьöдöм йылысь» Россия Федерацияса Правительстволöн 2008 во рака тöлысь 31 лунся 277 №-а шуöм (Россия Федерацияса законодательстволöн собрание, 2009, 14 №, 1661 ст.);

9) «Велöдчöм йылысь»  Коми Республикаса 2006 во йирым тöлысь 16 лунся 92-РЗ №-а оланпас (Коми Республикаса государственнöй власьт органъяслöн индöд-тшöктöмъяс, 2007, 2 №, 4695 ст., 2008, 5 №, 209 ст., 2009, 11 №, 484 ст.);

10)  «Коми Республика мутасын регионса государственнöй контроль (дöзьöр) да муниципальнöй контроль котыртöмын да нуöдöмын öткымын  юалöм йылысь» Коми Республикаса 2009 во сора тöлысь 6 лунся 66-РЗ №-а оланпас (Коми Республикаса государственнöй власьт органъяслöн индöд-тшöктöмъяс, 2009, 21 №, 372 ст.); 

11) «Коми Республикаса йöзöс велöдан министерство йылысь» Коми Республикаса Правительстволöн 2008 во косму тöлысь 10 лунся 82 №-а шуöм (Коми Республикаса государственнöй власьт органъяслöн индöд-тшöктöмъяс, 2008, 4 №, 182 ст., 2009, 2 №, 25 ст., 12 №, 212 ст.); 

12) «Велöдан юкöнын дöзьöр да контроль могъяс збыльмöдысь Россия Федерацияса субъектъяслöн олöмö пöртысь власьт органъясöн велöдöмын Россия Федерацияса законодательствоö кутчысьöм выезднöй прöверкаяс нуöдан пöрадок, а сiдзжö торкалöмъяс бырöдöм йылысь предписаниеяс збыльмöдöм бöрся контроль котыртöм йылысь» Рособрнадзорлöн 2008 во лöддза-номъя тöлысь 4 лунся 01-251/09-01 №-а письмö (Велöдöмлöн вестник, сора тöлысь, 2008, 14 №);

13) «Велöдан юкöнын дöзьöр да контроль могъяс збыльмöдысь Россия Федерацияса субъектъяслöн олöмö пöртысь власьт органъясöн велöдöмын камеральнöй прöверкаяс нуöдöм кузя методическöй вöзйöмъяс ыстöм йылысь» Рособрнадзорлöн 2008 во сора  тöлысь 4 лунся 01-298/09-01 №-а письмö (Велöдöмлöн вестник, кöч тöлысь, 2008, 17 №);

дöзьöр да контроль юкöнын правоотношениеяс регламентируйтысь Россия Федерацияса да Коми Республикаса мукöд нормативнöй правовöй акт.

 4. Государственнöй удж  збыльмöдöны Коми Республикаса йöзöс велöдан министерстволöн велöдан юкöнын  дöзьöр да контроль веськöдланiнса (водзö – Веськöдланiн) чина йöз урчитöм пöрадок серти вынсьöдöм чина регламентъяс серти.

5. Государственнöй мог збыльмöдiгöн Веськöдланiн öттшöтш уджалö:

1) велöдöмöн веськöдланiнса муниципальнöй органъяскöд налöн ведомствоувса мутасъясын велöдан учреждениеяслысь (организацияяслысь) да налöн филиалъяслысь удж дöзьöр да контроль кузя мероприятиеяс нуöдöмö найöс петкöдлысьясöс кыскöмöн;

2) государственнöй власьт мукöд органкöд, öтйöза да профессиональнöй организацияяскöд Коми Республика мутасын меститчöм юридическöй кывкутысь государственнöй, муниципальнöй да негосударственнöй велöдан учреждениеяслысь (организацияяслысь) да налöн филиалъяслысь удж  дöзьöр да контроль кузя мероприятиеяс нуöдöмö найöс петкöдлысьясöс кыскöмöн.

6. Государственнöй мог вермöны збыльмöдны уджсикас испытаниеяс прöйдитысь экспертъяс, кодъяс уджалöны велöдöмöн веськöдланiнса муниципальнöй органъясын, велöдан учреждениеясын да наукаса организацияясын, меставывса асвеськöдлан органъясын, велöдан юкöнын контроль да дöзьöр вöчысь организацияясса специалистъяс.

7. Государственнöй мог збыльмöдiгöн Веськöдланiн вöчö велöдан юкöнын Россия Федерацияса законодательствоö кутчысьöм бöрся дöзьöр да контроль юридическöй кывкутысьяслысь татшöм юалöмъяс серти:

7.1) Коми Республика мутасын меститчöм велöдан учреждениеясöн  (велöдан учреждениеяс (организацияяс) кындзи, кодъясöс дöзьöритöны да контролируйтöны государственнöй власьт федеральнöй органъяс), а сiдзжö велöдан юкöнöн веськöдлысь меставывса асвеськöдлан органъясöн велöдан юкöнын Россия Федерацияса законодательствоö кутчысьöм бöрся дöзьöр да контроль; велöдан юкöнын Россия Федерацияса законодательство торкалöмъяс бырöдан мераяс примитöм, сы лыдын лöсялана велöдан учреждениеяслы да велöдан юкöнöн веськöдлысь меставывса асвеськöдлан органъяслы быть збыльмöдöм могысь предписаниеяс ыстöм; предписаниеяс збыльмöдöм бöрся контроль;

7.2) Коми Республика мутасын меститчöм велöдан учреждениеясын став збыльмöдан велöдан уджтас кузя велöдан лицензияа корöмъясö да условиеясö кутчысьöм бöрся контроль, велöдан учреждениеяс кындзи, кодъясöс дöзьöритöны да контролируйтöны государственнöй власьт федеральнöй органъяс.

8. Государственнöй мог збыльмöдöны öти либö некымын велöдан учреждение (организация) да (либö) велöдан юкöнöн веськöдлысь меставывса асвеськöдлан öти либö некымын  орган.

9. Государственнöй мог збыльмöдан бöртас опишитöм.

Государственнöй мог збыльмöдан бöртасöн лоö Коми Республика мутасын велöдан юкöнын Россия Федерацияса законодательствоö кутчысьöм.

Государственнöй мог збыльмöдöмлöн бöръя бöртаснас лоö урчитöм форма серти кык экземплярын Прöверка акт дасьтöм, а сiдзжö велöдан юкöнын законодательство торкалöмъяс эрдöдiгöн -  юридическöй кывкутысьлы  эрдöдöм торкöмъяс бырöдöм йылысь предписание сетöм, кытчö пасйöма найöс бырöдан кадколаст, предписаниеяс збыльмöдöм бöрся контроль мераяс примитöм.

II. Государственнöй мог сетан пöрадок дорö корöмъяс

10. Государственнöй могсö збыльмöдöны дон босьттöг Россия Федерацияса бюджетысь воöм субвенцияяс тшöт весьтö.

11. Государственнöй мог збыльмöдан правилöяс йылысь юöртöны Веськöдланiнса чина йöз:

1) веськыда велöдан юкöнын законодательствоö кутчысьöм бöрся дöзьöр секторын;

2) телефон, факсимильнöй да пошта связь пыр (шыöдчысьяслöн гижöда шыöдчöмъяс пыр);
3) электроннöй пошта пыр;

4) Веськöдланiнын шыöдчысьяслöн ас сёрниöн шыöдчигöн;

5) юöртан материалъяс йöзöдöмöн.

12. Веськöдланiнлöн инпас: Сыктывкар, Карл Маркс ул., 210 к.

Документъяс да шыöдчöмъяс ыстöм вылö пошта инпас: 167982, Коми Республика, Сыктывкар, К. Маркс ул., 210 к., Велöдан юкöнын дöзьöр да контроль веськöдланiн.

Шыöдчöмъяс ыстöм вылö электроннöй инпасъяс: minedukomi@yandex.ru либö obrnadzorkomi@km.ru.

Министерствоса официальнöй сайтлöн инпас: www.komiedu.ru
Веськöдланiнса специалистъяслöн уджалан кад: выльлун, воторник, середа, четверг 9.00-сянь 17.15-öдз, пекнича 9.00-сянь 15.45-öдз.

Справкаяс сетан телефонъяс: (8 8212) 24-65-56 либö (8 8212) 25-70-30
Веськöдланiнын гражданаöс примитан график: выльлун, воторник, середа, четверг 10.00-сянь 17.00-öдз (13.00-сянь 14.00-öдз пажын).

13. Дöзьöр да контроль нуöдан процедура кузя консультацияяс сетöны гражданалöн гижöда шыöдчöмъяс, телефон пыр либö электроннöй пошта пыр шыöдчöмъяс подув вылын.

14. Гижöда шыöдчöмъяс кузя консультация сетiгöн шыöдчöм вылö вочакывсö ыстöны шыöдчысьлы гижöда шыöдчöм пасйöмсянь 30 лунысь оз дырджык.
15. Телефон пыр консультация сетiгöн Веськöдланiнса чина йöз воöм запросъяс серти сетöны татшöм юöр:

1)  велöдан юкöнын дöзьöр да контроль кузя правовöй документъяслысь Веськöдланiнса делопроизводство системаын пасйöм пыран номеръяс йылысь;

2) нуöдöм прöверкалöн бöртасъяс серти решение примитöм йылысь;

3) велöдан юкöнын дöзьöр да контроль збыльмöдан юöр да справочнöй материалъяс Коми Республикаса  йöзöс велöдан министерстволöн официальнöй сайт вылын йöзöданiн йылысь.

16. Электроннöй пошта пыр шыöдчöм вылö вочакывсö ыстöны шыöдчöм пасйöмсянь 10 лунысь оз дырджык.

 17. Министерстволöн официальнöй сайт вылын да «Öтуввез» везын йöзöдöны татшöм юöр:

1) велöдан юкöнын дöзьöрöн да контрольöн веськöдлан нормаа законодательнöй да мукöд нормативнöй правовöй актысь юкöнъяс;

2) государственнöй мог збыльмöдöмлы колана документъяслöн лыддьöг;

3) гражданаöс примитан ин, уджалан график (уджаланног) да кад, телефон номеръяс, кутшöмъяс серти шыöдчысьяс вермöны босьтны государственнöй мог збыльмöдöмкöд йитчöм юöр;

4) консультация босьтан пöрадок;

5) государственнöй мог збыльмöдысь чина йöзлöн решение, вöчöмторъяс либö вöчтöмторъяс обжалуйтан пöрадок.

18. Государственнöй мог збыльмöдан пöрадок йылысь юöр вежигöн Веськöдланiнса чина морт кадысь кадö сiйöс выльмöдö Министерстволöн официальнöй сайт вылын.

19. Государственнöй мог збыльмöдöмлöн котыртан формаöн лоö юридическöй кывкутысьяслы планöвöй да непланöвöй прöверкаяс.

20.  Государственнöй мог сетан кадколаст.

Прöверкалöн кадколастыс оз вермы лоны 20 уджалан лунысь дырджык.

Öтка случайын выезднöй планöвöй прöверкалысь кадколастсö вермöны нюжöдны Коми Республикаса йöзöс велöдан министр либö сiйöс вежысьяс, но 20 уджалан лунысь оз дырджык вылö.

Государственнöй мог збыльмöдöмлысь сувтöдан помкаяссö законодательствоын абу урчитöма.

21. Государственнöй мог збыльмöдöм кузя юöртан да консультация сетан инъяссö оборудуйтöны государственнöй могъяс збыльмöдан комфорт стандартъяс тöд вылын кутöмöн. Министерстволöн здание пыранiнö оборудуйтöны Министерство нима вывеска. Государственнöй мог збыльмöдан, государственнöй мог йылысь юöртан кабинетъяссö могмöдöны колана оборудованиеöн (компьютеръясöн,  электронно-вычислительнöй техникаса средствоясöн, связь средствоясöн, оргтехникаöн), канцелярскöй кöлуйöн, юöртан да справочнöй материалъясöн, улöсъясöн да пызанъясöн. Коридорын виччысян местаяссö могмöдöны пызанöн да улöсъясöн документъяс оформитöм вылö.

22. Государственнöй мог збыльмöдöмлöн шöр местанас лоö Веськöдланiн да юридическöй кывкутысьяслöн збыль инпасъяс.

III. Административнöй процедураяс 

23. Государственнöй мог збыльмöдан административнöй процедураясö пырöны:

1) планöвöй либö непланöвöй прöверкаяс дасьтöм да нуöдöм;

2) прöверкаяслöн бöртасъяс оформитöм;

3) прöверкаяс нуöдiгöн эрдöдöм торкалöмъяс серти мераяс примитöм да предписаниеяс збыльмöдöм бöрся контроль, кытчö пырöны предписаниеяс збыльмöдтöмкöд йитчöм мераяс примитöм;

4) велöдан юкöнын законодательствоö кутчысьöм йылысь юöртан да анализируйтан справкаяс (письмöяс) дасьтöм.

24. Административнöй процедураяссö, кытчö пырöны государственнöй могъяс збыльмöдiгöн административнöй вöчöмторъяслöн логическöя торъя мунанног, вайöдöма государственнöй мог збыльмöдан блок-схемаын, мый вайöдсьö тайö Административнöй регламент дорö. 

25. Прöверкаяс нуöдiгöн велöдöмöн веськöдлысь муниципальнöй органъяслысь, велöдан учреждениеяслысь (организацияяслысь) да налöн филиалъяслысь корöм материал да документ лыддьöгыс артмö прöверкалöн формаысь да сикасысь да пасйыссьö прöверкалöн План-заданиеын.

26. Планöвöй прöверка дасьтöм да нуöдöм.

26.1. Юридическöй фактöн – планöвöй прöверка йылысь решение примитан подулöн лоö:

1) лöсялана календарнöй кадколастын Министерстволöн уджалан план  да Веськöдланiнöн дöзьöр да контроль нуöдöм кузя план-график вынсьöдöм;

2) государственнöй власьт органъяссянь, меставывса асвеськöдлан органъяссянь, юридическöй кывкутысьяссянь да гражданасянь велöдан юкöнын законодательство торкалöмъяс йылысь эскöдысь документъясöн эскöдöм юöр Министерствоö воöм;

3) предписаниеöн урчитöм велöдан юкöнын Россия Федерацияса законодательство торкалöмъяс бырöдöм йылысь корöмъяс збыльмöдан кадколаст бырöм.
26.2. Планöвöй прöверкасö нуöдöны Коми Республикаса йöзöс велöдан министрöн вынсьöдöм дöзьöр да контроль нуöдан план-график подув вылын. Дöзьöр да контроль нуöдан быдвося план-графикö планöвöй прöверка пыртöмлöн подувнас лоö юридическöй кывкутысьöс медбöръя планöвöй прöверкалöн помасян лунсянь куим во кольöм.
26.3. Дöзьöр да контроль нуöдан планö пасйыссьö:

1) юридическöй кывкутысьлöн ним, кодлысь уджсö кутасны прöверитны;
2) быд планöвöй прöверка нуöдöмлöн мог да подув;

3) быд планöвöй прöверка нуöдöмлöн кадпас да кадколастъяс;
4) прöверка нуöдöмысь кывкутысь чина мортöс (йöзöс) пасйöм.

Прöверкаяслысь сьöрсьöн-бöрсьöн мунöмсö, сикасъяссö да тематикасö урчитöны Коми Республикаын велöдан система видзöм да сöвмöдöм кузя сылöн мутасын олысь став гражданалысь тöждъяс тöд вылын кутöмöн ас кадö мераяс примитöм могысь юридическöй кывкутысьяслöн удж йылысь объективнöй юöр босьтны коланлун серти.

Коми Республикаса йöзöс велöдан министрöн вынсьöдöм дöзьöр да контроль нуöдан план-графиксö сетöны колана йöзлы гижöда юöртöмöн.
Кор колö нуöдны планöвöй прöверкаяслысь нуöдан волы мунысь волöн ноябр 1 лунöдз сöгласуйтöм, сэки Министерство ыстö законодательствоöн урчитöм пöрадок серти прокуратура органъясö планöвöй прöверкаяс нуöдан быдвося план балаяс.

 27. Непланöвöй прöверка дасьтöм да нуöдöм.
27.1. Непланöвöй прöверка нуöдöны Коми Республикаса йöзöс велöдан министрлöн, сiйöс вежысьяслöн либö Веськöдланiнса начальниклöн решение серти, мый примитöны татшöм подувъяс серти:

1) государственнöй власьт органъяссянь, меставывса асвеськöдлан органъяссянь, юридическöй кывкутысьяссянь да гражданасянь велöдан юкöнын законодательство, лицензияа корöмъяс да условиеяс торкалöмъяс йылысь эскöдысь документъясöн да мукöд эскöданторйöн эскöдöм юöр Министерствоö воöм;

2) велöдан юкöнын законодательство эрдöдöм торкалöмъяс бырöдöм йылысь водзынджык сетöм предписаниеяс юридическöй кывкутысьöн збыльмöдан кадколаст кольöм, мый урчитöма пасйöм кадколаст колигöн предписание збыльмöдан кадколастöн.

27.2. Непланöвöй прöверкасö вермöны нуöдны öттшöтш велöдан учреждениеясöн (организацияясöн) лицензияа корöмъясö да условиеясö кутчысьöм бöрся контроль кузя планöвöй прöверкаяскöд да (либö) велöдан качество государственнöй контроль кузя планöвöй прöверкакöд, эм кö подувъясыс пасйöм прöверкаяслы.

27.3. Шыасьöм да шыöдчöм, мый серти он вермы индыны Министерствоö шыöдчысьöс, а сiдзжö шыасьöмъяс да шыöдчöмъяс, кöнi абуöсь тайö Административнöй регламентлöн 27.1. пунктын пасйöм фактъяс йылысь юöръяс, оз вермыны лоны непланöвöй прöверка нуöдöмлы подулöн.

27.4. Кор колö сöгласуйтны юридическöй кывкутысьлöн меститчанiн серти прокуратураса органъяскöд непланöвöй прöверка, сэки Министерство юöртö тайö органъяссö законодательствоöн урчитöм пöрадок серти. Кор непланöвöй прöверка дырйи ковмас сöгласуйтны прокуратураса органъяскöд прöверка акт, сэки прöверка актлысь копиясö ыстöны сiйöс дасьтöмсянь вит уджалан лунöн прокуратура органö, кодi примитiс непланöвöй прöверка нуöдны сöгласуйтöм йылысь решение.

28. Планöвöй да непланöвöй прöверкаяссö нуöдö Веськöдланiн урчитöм пöрадок серти выезднöй  либö документарнöй прöверкаяс пыр. 

28.1. Велöдан юкöнын Россия Федерацияса законодательство корöмъяс збыльмöдöмлысь планöвöй (выезднöй либö документарнöй) либö непланöвöй  (выезднöй либö документарнöй) прöверкаяслöн предметöн лоöны правовöй нормаяс, кутшöмъяс эмöсь юридическöй кывкутысьлöн документъясын, кутшöмъясöн сiйö вöдитчö аслас уджын.

28.2. Планöвöй либö непланöвöй прöверкаяс нуöдöм дорö дасьтысигöн йöзöдöны сiйöс нуöдöм йылысь Министерствоса тшöктöд, мый кырымалöны Коми Республикаса йöзöс велöдан министр либö сiйöс вежысьяс.

28.3. Тшöктöдын пасйöны:

1) Министерстволысь да Веськöдланiнлысь тыр ним;

2) прöверка нуöдны уполномочитöм чина мортлысь (йöзлысь), а сiдзжö прöверка нуöдны корöм экспертъяслысь, велöдöмöн веськöдлан муниципальнöй органъясöс либö велöдан учреждениеясöс петкöдлысьяслысь ов, ним, вич, чин;

3) юридическöй кывкутысьлысь (юридическöй кывкутысьяслысь) ним да сiйöс (найöс) юрнуöдысь чина мортлысь (чина йöзлысь) ов, ним, вич;

4) прöверкалысь медшöр могъяс, могъяс, предмет;

5) прöверка нуöдöмлысь правовöй подувъяс;

6) контроль кузя мероприятиеяс (план-задание) нуöдан кадколастъяс да лыддьöг, мый колöны прöверка нуöдöмлысь медшöр могъяс да могъяс збыльмöдiгöн;

7) контроль кузя мероприятиеяс нуöдан административнöй регламентъяслöн лыддьöг;

8) юридическöй кывкутысьöн сетöм документъяслöн лыддьöг,  мый колöны прöверка нуöдöмлысь медшöр могъяс да могъяс збыльмöдiгöн;

9) прöверка заводитчöмлöн да помалöмлöн кадпас.

28.4. Планöвöй либö непланöвöй прöверка нуöдöм йылысь Веськöдланiн юöртö юридическöй кывкутысьöс сiйöс нуöдöм заводитчытöдз куим уджалан лунысь оз сёрджык веськöдлысьлы либö юридическöй кывкутысьöс уполномочитöм петкöдлысьлы расписка серти либö заказнöй пошта пыр сетöм йылысь уведомление мöдöдöмöн тшöктöдлысь копия.

28.5. Коми Республикаса йöзöс велöдан министркöд либö сiйöс вежысьяскöд сöгласуйтöмöн Веськöдланiн вермö шыöдчыны велöдöмöн веськöдлан муниципальнöй органъяс, организацияясса да ведомствоясса, научнöй, методическöй да велöдан учреждениеяс дорö отсавны котыртны планöвöй либö непланöвöй прöверкаяс.

28.6. Коми Республикаса йöзöс велöдан министркöд либö сiйöс вежысьяскöд сöгласуйтöмöн Веськöдланiн вермö делегируйтны урчитöм пöрадок серти велöдöмöн веськöдлан муниципальнöй органъясса специалистъяслы велöдан уджын участникъяс костын велöдан юкöнын Россия Федерацияса законодательствоö кутчысьöмкöд йитчöм вензьöм  бурмöдан кузя прöверка нуöдан право.

28.7. Административнöй вöчöмторлöн бöртас:

1) вынсьöдöма Веськöдланiнлöн контроль да дöзьöр нуöдан план-график либö воöма государственнöй власьт органъяссянь, меставывса асвеськöдлан органъяссянь, юридическöй кывкутысьяссянь да гражданасянь велöдан юкöнын законодательство торкалöмъяс йылысь эскöдысь документъясöн эскöдöм юöр;
2) йöзöдöма планöвöй либö непланöвöй прöверка нуöдöм йылысь Министерствоса тшöктöд;

3) юöртöма юридическöй кывкутысьöс планöвöй либö непланöвöй прöверка нуöдöм заводитöм йылысь.

29. Планöвöй либö непланöвöй прöверка нуöдöм да налысь бöртасъяс оформитöм.

29.1. Юридическöй фактöн, мый лоö прöверка заводитöмлöн подувнас, лоö прöверка нуöдöм йылысь Министерствоса тшöктöд.

Министерствоса тшöктöдлöн копиясö сетö Веськöдланiнса чина мортлы  либö мукöд уполномочитöм чина мортлы либö сiйöс петкöдлысьлы кырымпас пуктöмöн служебнöй эскöданпас петкöдлöмöн.

29.2. Планöвöй либö непланöвöй прöверка нуöдöны тшöктöдын пасйöм кадколастö.

29.3. Планöвöй либö непланöвöй прöверкасö нуöдö прöверка серти комиссия, кытчö пырысьяссö вынсьöдöны Министерствоса тшöктöдöн да (либö) прöверка кузя комиссия котыртöг Веськöдланiнса öти чина морт, кодöс уполномочитöма нуöдны прöверкасö (водзö – прöверитысь).

Прöверка кузя комиссияö пырöны Веськöдланiнса чина йöз, кор колö, пыртöны пырысьяс лыдö уджсикас серти испытаниеяс прöйдитысь экспертъясöс велöдан организацияясса, наука организацияясса, государственнöй власьт органъясса, меставывса асвеськöдлан органъясса уджалысьяс пиысь, лöсялана удж юкöнын контроль (дöзьöр) нуöдысь организацияясса специалистъяс пиысь.

29.4. Комиссия прöверитö юридическöй кывкутысьлысь велöдан юкöнын «Велöдчöм йылысь» Россия Федерацияса Оланпасöн, Россия Федерацияса да Коми Республикаса оланпасъясöн да мукöд нормативнöй правовöй актöн, мый примитöма «Велöдчöм йылысь» Россия Федерацияса Оланпас серти, велöдан юкöнын право йитöдъясöн веськöдлысь Россия Федерацияса да Коми Республикаса оланпасъясöн да мукöд нормативнöй правовöй актöн урчитöм правовöй нормаяс збыльмöдöм.

29.5. Планöвöй либö непланöвöй прöверка нуöдiгöн комиссияса веськöдлысь да (либö) сэтчö пырысьяс прöверкаса план-задание серти вермöны:

1) корны юридическöй кывкутысьлысь прöверка кузя материалъяс да документъяс (кытчö пырöны юöртан да аналитическöй, справочнöй материалъяс) да вöчны сетöм материалъяслысь да документъяслысь экспертиза;

2) корны веськöдлысьлысь (сылысь могъяс олöмö пöртысь чина мортлысь) прöверитан юалöмъяс серти ас сёрниа да гижöда гöгöрвоöдöмъяс;

3) сёрнитны (анкетируйтны) прöверка кузя велöдан уджын участникъяскöд либö юридическöй уджалысьяскöд.

29.6. Планöвöй либö непланöвöй прöверка нуöдiгöн Веськöдланiнса чина йöз оз вермыны:

1) прöверитны Веськöдланiнлöн компетенцияö абу пыртана быть корöмъяс да муниципальнöй правовöй актъясöн урчитöм корöмъяс збыльмöдöм;

2) нуöдны дöзьöр да контроль кузя планöвöй да непланöвöй мероприятиеяс, абуöсь кö прöверитан велöдан учреждениеяссса (организацияясса) чина йöз либö уджалысьяс либö найöс петкöдлысьяс;

3) корны сетны документъяс, юöр, кутшöмъяс оз пырны дöзьöр да контроль  кузя нуöдан планöвöй да непланöвöй мероприятиеяслöн предметö, а сiдзжö босьтны прöверкаса предмет дорö пырана документъяслысь оригиналъяс;

4) паськöдны дöзьöр да контроль кузя мероприятиеяс нуöдiгöн тöдмалöм юöр да мый лоö государственнöй либö федеральнöй оланпасöн видзан  мукöд гусяторйöн;

5) урчитöм кадысь дырджык нуöдны планöвöй либö непланöвöй прöверка.

29.6. Нуöдöм планöвöй либö непланöвöй прöверкалöн бöртасъяс кузя чина морт дасьтö кык экземплярын Велöдан юкöнын законодательствоö юридическöй кывкутысьöн кутчысьöм прöверка акт, кöнi пасйöны татшöм юöръяс:

1) прöверка актлысь дасьтан кадпас, кад да ин;

2) Министерстволысь да Веськöдланiнлысь тыр ним;

3) прöверка подулалан Министерствоса тшöктöдлысь кадпас да номер;

4) прöверка нуöдысь Веськöдланiнса чина мортлысь (йöзлысь) ов, ним, вич, чин;

5) прöверитан юридическöй кывкутысьлысь ним, прöверка нуöдiгöн вöлöм юридическöй кывкутысьöс петкöдлысьлысь ов, ним, вич, чин;

6) прöверка нуöдöмлысь кадпас, кад, мунан кад да ин;

7) прöверка бöртасъяс йылысь юöръяс, сы лыдын эрдöдöм торкалöмъяс йылысь, налöн сикас йылысь, йöз йылысь, кодъяс кутасны кывкутны тайö торкалöмъясысь;

8) юридическöй кывкутысьöс петкöдлысьöс (уполномочитöм петкöдлысьöс) Прöверка актöн тöдмöдöм йылысь либö тöдмасьны öткажитчöм йылысь юöръяс, налöн кырымпасъяс либö кырымавны öткажитчöм;

9) прöверка нуöдысь чина мортлöн (йöзлöн) кырымпас.

29.7. Прöверка акт дорö индöны нуöдöм экспертизаяслöн сёрнигижöдъяс (кывкöртöдъяс), велöдан юкöнын Россия Федерацияса законодательстволысь корöмъяс торкöмъясысь кывкутысь чина йöзлöн гöгöрвоöдöмъяс, сетöм предписаниеяслöн копияяс да планöвöй либö непланöвöй прöверкаясса бöртасъяскöд йитчöм мукöд документ либö налöн копияяс.

29.8. Прöверка актын гижöны юридическöй кывкутысьöн велöдан юкöнын законодательство торкалöм йылысь либö торкалöм абутöмлун йылысь.

29.9. Прöверка актсö оформитöны прöверка помасьöм бöрын кык экземплярын, öтисö содтöдъяслöн копияясöн сетöны веськöдлысьлы либö юридическöй кывкутысьлöн уполномочитöм петкöдлысьлы Прöверка актöн тöдмасьöм йылысь либö тöдмасьны öткажитчöм йылысь расписка серти. Кор веськöдлысьыс, мукöд чина мортыс либö юридическöй кывкутысьöс уполномочитöм петкöдлысьыс  абу, а сiдзжö кор прöверитан морт öткажитчö сетны прöверка актöн тöдмасьöм йылысь либö тöдмасьны öткажитчöм йылысь расписка, сэки актсö ыстöны заказнöй пошта пыр сетöм йылысь уведомлениеöн, мый сэсся пуктöны Веськöдланiнса делöын видзан прöверка актлöн экземпляр дорö.

29.10. Кор Прöверкаса акт дасьтiгöн колö нуöдöм туялöмъяслöн  либö экспертизаяслöн бöртасъяс серти кывкöртöд, сэки прöверка актсö дасьтöны прöверка помасьöм бöрын куим уджалан лунысь оз дырджык да сетöны веськöдлысьлы либö юридическöй кывкутысьлöн уполномочитöм петкöдлысьлы расписка серти либö ыстöны заказнöй пошта пыр сетöм йылысь уведомлениеöн, мый сэсся пуктöны Веськöдланiнса делöын видзан прöверка актлöн экземпляр дорö.

29.11. Планöвöй либö непланöвöй прöверка нуöдöм бöрын комиссияса веськöдлысь да (либö) сэтчö пырысьяс гижöны контроль (дöзьöр) кузя мероприятиеяслöн учёт журналын нуöдöм прöверкалöн бöртасъяс йылысь.

29.12. Административнöй вöчöмторлöн бöртас:

1) дасьтöма урчитöм форма серти Прöверка акт;

2) Прöверка актлысь экземплярсö сетöма юридическöй кывкутысьлы, кодлысь нуöдiсны прöверкасö, либö ыстöма сылы пошта пыр.

30. Планöвöй либö непланöвöй прöверкаяс нуöдiгöн эрдöдöм торкалöмъяс серти мераяс примитöм.

30.1. Кор планöвöй либö непланöвöй прöверкаяс нуöдiгöн эрдöдöны юридическöй кывкутысьлысь велöдан юкöнын Россия Федерацияса законодательствоын торкалöмъяс, сэки Веськöдланiнса чина йöз:

1) сетöны юридическöй кывкутысьлы эрдöдöм торкалöмъяс бырöдöм йылысь предписаниеяс найöс бырöдан кадколастъяс пасйöмöн;

2) примитöны велöдан юкöнын эрдöдöм торкалöмъяс бырöдöм да найöс öлöдöм бöрся контроль серти мераяс.

30.2. Кор планöвöй либö непланöвöй прöверка дырйи шуöма, мый  юридическöй кывкутысьлöн уджыс торкис велöдан юкöнын Россия Федерацияса законодательстволысь корöмъяс, Веськöдланiнса чина йöз примитöны мераяс торкöмъяс вöчны позьтöмлун да найöс бырöдöм кузя.

30.3. Велöдан юкöнын Россия Федерацияса законодательствоын торкалöмъяс бырöдöм йылысь предписание сетысь Веськöдланiнса чина йöз предписаниеöн урчитöм кадколаст бöрын нуöдöны тайö Административнöй регламентöн урчитöм пöрадок серти водзынджык эрдöдöм торкалöмъяс бырöдöм кузя прöверка.

30.4. Вöчöм торкалöм бырöдiгöн веськöдлысь либö юридическöй кывкутысьöс уполномочитöм петкöдлысь ыстö Веськöдланiнö Россия Федерацияса законодательство торкалöмъяс бырöдöм эскöдысь  документъяс сетöмöн юöр, мый пыртö Веськöдланiнса чина морт планöвöй либö непланöвöй прöверкалöн бöртасъяс йылысь юöръяслöн базаö.

30.5. Административнöй вöчöмторлöн бöртас:

1) примитöма планöвöй либö непланöвöй прöверка нуöдiгöн эрдöдöм торкалöмъяс серти мераяс;

2) дасьтöма прöверка акт;

3) Прöверка актлысь экземпляр сетöма веськöдлысьлы либö юридическöй кывкутысьöс уполномочитöм петкöдлысьлы либö ыстöма пошта пыр.

31. Велöдан юкöнын Россия Федерацияса законодательство збыльмöдöм йылысь юöртан да аналитическöй справкаяс (письмöяс) дасьтöм.

31.1. Велöдан юкöнын Россия Федерацияса законодательство збыльмöдöм йылысь бöръя юöр дасьтöны Веськöдланiнса чина йöз Веськöдланiнöн нуöдöм планöвöй либö непланöвöй прöверкаяслöн да Прöверка актъяслöн бöртасъяс йылысь юöр базаса юöрлöн свод да анализ вылö подуласьöмöн.

31.2. Юöр баласö сöгласуйтö Веськöдланiнса начальник да сетсьö Коми Республикаса йöзöс велöдан министрлы либö министрöс вежысьяслы отчётнöй бöрын мунысь волöн февраль 1 лунöдз. Юöрсö вынсьöдöны Коми Республикаса йöзöс велöдан министр либö министрöс вежысь.

31.3. Юöрсö йöзöдöны «Öтуввез» сетьын Министерстволöн официальнöй сайтын.

IV. Государственнöй мог збыльмöдöм бöрся видзöдан пöрадок да формаяс

32. Веськöдланiнса чина йöзöн государственнöй мог збыльмöдiгöн да решениеяс примитiгöн административнöй процедураясöн урчитöм вöчöмторъяслысь мунанногö  кутчысьöм бöрся быд лун видзöдöны Коми Республикаса йöзöс велöдан министр либö министрöс вежысь.

33. Веськöдланiнса чина йöз асьныс кывкутöны законодательствоса корöмъяс да тайö Административнöй регламент серти.

34. Быд лунъя контрольлöн сьöрсьöн-бöрсьöн мунöмсö урчитö Министерствоса веськöдлысьяс.

35. Государственнöй мог збыльмöдöмлöн тырвыйöлун да качество бöрся видзöдöмö пырö прöверкаяс нуöдöм, шыöдчысьяслысь право торкöмъяс эрдöдöм да бырöдöм, шыöдчысьяслöн Веськöдланiнса чина йöзлöн решениеяс, вöчöмторъяс (вöчтöмторъяс) вылö норасьöмъяса шыöдчöмъяс видлалöм, решение примитöм да  вочакывъяс дасьтöм.

36. Кор нуöдöм прöверкаяслöн бöртасъяс серти эрдöдöны шыöдчысьяслысь право торкалöмъяс, сэки кывкутöны чина йöз Россия Федерацияса законодательство серти.

37. Государственнöй мог збыльмöдöмлöн тырвыйöлун да качество бöрся прöверкаяс нуöдöны Министерствоса тшöктöд подув вылын.

Прöверка дырйи вермöны видлавны тайö Административнöй регламентöн урчитöм государственнöй мог збыльмöдöмкöд йитчöм кыдз став, сiдз и торъя юалöм.
V. Чина мортлöн вöчöмтор (вöчтöмтор), а сiдзжö государственнöй мог збыльмöдiгöн сыöн примитöм решение обжалуйтан пöрадок

38. Юридическöй кывкутысьяслöн либö найöс уполномочитöм петкöдлысьяслöн, кодъяслысь нуöдöны (нуöдiсны) прöверка, а сiдзжö государственнöй власьт органъяслöн, меставывса асвеськöдлан органъяслöн, юридическöй кывкутысьяслöн да велöдан юкöнын законодательство торкалöмъяс йылысь юöр ыстысь гражданалöн (водзö – шыöдчысьяс) эм право ёрдöдз да ёрдын обжалуйтны государственнöй мог збыльмöдiгöн  Веськöдланiнса чина йöзлысь вöчöмтор (вöчтöмтор) да наöн примитöм решениеяс.

39. Государственнöй мог збыльмöдöм бöрся видзöдö Коми Республикаса йöзöс велöдан министр.

Шыöдчысьяс вермöны обжалуйтны государственнöй мог збыльмöдiгöн  Веськöдланiнса чина йöзлысь вöчöмтор (вöчтöмтор) да наöн примитöм решениеяс веськöдлысьлы ас сёрни (приём) дырйи, 24-13-48 телефон пыр, а сiдзжö гижöда шыöдчöм, норасьöм (претензия) ыстöмöн.

Примитöны инпас серти: Сыктывкар, Карл Маркс ул., 210 к.

40. Коми Республикаса йöзöс велöдан министр, сiйöс вежысьяс, Веськöдланiнса начальник  да велöдан юкöнын законодательствоö кутчысьöм юöрся дöзьöр секторса заведующöй примитöны шыöдчысьясöс ас сёрниöн.

Ас сёрни нуöдöны ас шыöдчигöн либö телефон пыр татшöм номеръяс серти: (8-8-212 – код) 24-13-48 (водзвежöс), 24-56-65 (Веськöдланiнса начальник), 25-70-30 (велöдан юкöнын законодательствоö кутчысьöм бöрся дöзьöр сектор).

Шыöдчысьлы юöртöны примитан кадпас, кад, ин йылысь, Министерствоса либö Веськöдланiнса приём нуöдысь чина мортлысь чин, ов, ним да вич.

41. Гижöда шыöдчигöн шыöдчысьлысь шыöдчöмсö (норасьöмсö) видлалöны татшöм шыöдчöм пасъян лунсянь 30 лунысь оз дырджык.

42.  Коми Республикаса йöзöс велöдан министрöн, сiйöс вежысьясöн либö  Веськöдланiнса начальникöн шыöдчöм (норасьöм) видлалан бöртасъяс серти примитöны шыöдчысьлысь корöмъяс збыльмöдöм йылысь либö норасьöм збыльмöдны öткажитöм йылысь решение.

Шыöдчöм (норасьöм) видлалан бöртасъясöн гижöда вочакыв  ыстöны шыöдчысьöн пасйöм пошта инпас серти либö сетöны сылы мöд ног.

43. Гижöда шыöдчöмын (норасьöмын) кö абу пасйöма шыöдчöм ыстысь шыöдчысьлöн ов да пошта инпас, мый серти колö ыстыны вочакывсö, шыöдчöм вылö вочакывсö оз сетны.

44. Кор норасьöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, сэки вермöны пасйöм юалöмъяс вылö вочакывсö вермасны  не гижны да юöртны шыöдчысьлы, мый оз позь лёкланьö бергöдны право.

Кор норасьöмсö оз позь лыддьыны, сэки норасьöм вылö вочакывсö оз гижны да та йылысь юöртöны норасьöм ыстысь шыöдчысьлы гижöдöн, вермöны кö лыддьыны пошта инпас.

Кор шыöдчысьлöн  норасьöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс либö лоöмторъяс, уполномочитöм чина морт вермö примитны öчереднöй шыöдчöмлöн подувтöм да шыöдчыськöд письмöасьöм дугöдöм йылысь решение. Тайö решение йылысь гижöдöн юöртöны норасьöм ыстысь шыöдчысьлы.

Кор норасьöмын пасйöм юалöм серти вочакыв сетiгöн колö юöртны государственнöй либö федеральнöй оланпасöн видзан гусятор, сэки шыöдчöм ыстысь шыöдчысьлы юöртöны, мый оз позь сетны вочакывсö пасйöм юöръяс йöзöдны позьтöм понда.

Кор норасьöмын пасйöм юалöмъяс серти эз позь сетны вочакыв да водзынджык помкаяссö бырöдiсны, сэки шыöдчысь вермö ыстыны Министерствоö шыöдчöмсö выль пöв.
45. Шыöдчысьяс вермöны юöртны налысь правояс да оланпаса тöждъяс торкалöмъяс, Веськöдланiнса чина йöзлöн праволы паныд решениеяс, вöчöмторъяс либö вöчтöмторъяс, административнöй регламентлöн положениеяс торкалöмъяс, некорректнöй поведение либö служебнöй этика торкалöм йылысь административнöй регламентын пасйöм Министерстволöн телефон номеръяс либö электроннöй пошта пыр.
46. Шыöдчысь вермö обжалуйтны государственнöй мог олöмö пöртiгöн примитöм решениеяс, а сiдзжö Веськöдланiнса чина йöзлысь уджсö да нинöм вöчтöмсö Россия Федерацияса законодательствоöн индöм кадколастö ёрдса пöрадок серти.

Кор шыöдчысь чайтöм серти государственнöй мог збыльмöдiгöн примитöм решениеяс, Веськöдланiнса чина йöзлöн вöчöмторъяс (вöчтöмторъяс) торкöны сылысь правояс да оланпаса тöждъяс, шыöдчысь морт вермö шыöдчыны урчитöм пöрадок серти Коми Республикаса арбитражнöй ёрдö либö öтувъя юрисдикцияа ёрдö.

Шыöдчöмсö позьö сетны Коми Республикаса арбитражнöй ёрдö либö öтувъя юрисдикцияа ёрдö куим тöлысьöн лунсянь, кор ыштысь мортлы лоис тöдса сылысь правояс да оланпаса тöждъяс торкöм йылысь.

«Велöдан юкöнын Россия Федерацияса законодательствоö 
кутчысьöм бöрся дöзьöр да контроль» 

